
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ԵՎ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի ու ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 25-րդ կետի 6-րդ ենթակետի «բ» պարբերությունով` Հայաստանի Հանրապետության կառավարությունըորոշում է.
1. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 11 և 12 հավելվածներում կատարել փոփոխություններ և լրացումներ` համաձայն NN 1 և 2 հավելվածների:
2. Ալեքսանդր Սպենդարյանի անվան օպերայի և բալետի ազգային ակադեմիական պետական թատրոնի տանիքի մասնակի վերանորոգման նպատակով Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից 2015 թվականին հատկացնել 7,000.0 հազ. դրամ` համաձայն N 3 հավելվածի:
3. Սահմանել, որ`
1) սույն որոշման 2-րդ կետով նախատեսված աշխատանքների գնումն իրականացվելու է բանակցային ընթացակարգով` առանց գնումների հայտարարությունը նախապես հրապարակելու՝ Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 25-րդ կետի 6-րդ ենթակետի «բ» պարբերության համաձայն.
2) սույն որոշմամբ հատկացված միջոցների հաշվին իրականացվող Ալեքսանդր Սպենդարյանի անվան օպերայի և բալետի ազգային ակադեմիական պետական թատրոնի տանիքի մասնակի վերանորոգման շինարարական աշխատանքների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվիրատուի լիազորություններն իրականացնում է Հայաստանի Հանրապետության մշակույթի նախարարությունը, իսկ նախագծանախահաշվային փաստաթղթերի մշակման աշխատանքների, ինչպես նաև տեխնիկական և հեղինակային հսկողության ծառայությունների ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվիրատուի լիազորություններն իրականացնում է Հայաստանի Հանրապետության քաղաքաշինության նախարարությունը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Անհրաժեշտությունը
ՀՀ կառավարության որոշման նախագծի ընդունման անհրաժեշտությունը պայմանավորված է hնարավոր դարձնել Ալեքսանդր Սպենդիարյանի անվան օպերայի և բալետի ազգային ակադեմիական պետական թատրոնի շենքի տանիքի վերանորոգման աշխատանքները։

1. Ընթացիկ իրավիճակը և խնդիրները
Օպերայի և բալետի ազգային ակադեմիական պետական  թատրոնի ճեմասրահների առաստաղների որոշ հատվածներում առկա են խոնավացման երևույթներ: Տեղում կատարված ուսումնասիրությունների արդյունքում պարզվեց, որ խոնավացման պատճառ է հանդիսացել կառույցի հարթ դարավանդների, ջրհոս ձագարների շրջանում ջրամեկուսիչ շերտերի վնասվածությունը:  Այս երևույթը հնարավոր է, երբ առկա է ջերմային տատանումներ:
Առաստաղների խոնավացման երևույթին նպաստել է նաև տարբեր տարիների նորոգությունների արդյունքում անհարթ պաշտպանիչ շերտի` բետոնե սալիկների առկայությունը, քամուց պոկված թիթեղյա ճոռերի բացակայությունը, ինչպես նաև սալիկների միջև բացված կարանների   ջրերի մուտքը դեպի ջրամեկուսիչ շերտ:
Նշված թերությունները վերացնելու համար անհրաժեշտ է մշակել նախագծանախահաշվային փաստաթղթեր` մասնագիտական վերլուծությունների և եզրակացությունների հիման վրա հաշվի առնելով կառույցի եզակի նշանակությունը:
 Թերությունների ակնադիտական զննմամբ վերանորոգման աշխատանքների համար կպահանջվեն մոտավորապես 7 000.0 հազ ՀՀ դրամ գումար, որից`
1) անհրաժեշտ է իրականացնել նախագծանախահաշվային փաստաթղթերի իրականացման աշխատանքներ, որի արժեքը անհրաժեշտ է հաշվարկել համաձայն ՀՀ քաղաքաշինության նախարարի 2008 թվականի փետրվարի 15-ի թիվ 19-Ն հրամանի 9-րդ գլխի հավելված Ա-ի աղյուսակ Ա1-ի 4-րդ կետի (Մշակույթի ու արվեստի շենքեր և շինություններ) 4.9 ենթակետի, ինչպես նաև 6-րդ գլխի Աղյուսակ 8-ի 1-ին կետի 5-րդ սյունակի hիմնական նախագծային աշխատանքների նորմատիվը շինարարության (վերակառուցման) արժեքի նկատմամբ տոկոսային արտահայտությամբ՝ ըստ օբյեկտների բարդության կարգի (%)` կազմում է 3.0%` ըստ որի քաղաքաշինական փաստաթղթերի մշակման աշխատանքների արժեքը կազմում է`
- նախագծանախահաշվային փաստաթղթերի մշակման ծախսերը կկազմի
                                         7 000.0 x 3.0% = 210.000 հազ. դրամ.                                 
 - նախագծանախահաշվային փաստաթղթերի քաղաքաշինական փորձաքննության ծախսերը կկազմի ՝ 210.000 x 11%≈ 23.1 հազ. դրամ.
   Նախագծային գումարը կկազմի` 210.000 +23.1 = 233.1 հազ. դրամ:
                                     ԱԱՀ-20% - 233.1 x 20% = 46.62 հազ ՀՀ դրամ
             Ընդամենը նախագծային` 233.1 + 46.62 = 279.72 հազ ՀՀ դրամ:
2) տանիքի մասնակի վերանորոգում -  6720.280 հազ ՀՀ դրամ
- վերանորոգման  ենթակա ձագարների ընդհանուր քանակ – 22 հատ,
- մեկ ձագարի վերանորոգման մոտավոր արժեքը – 305.468 հազ  դրամ,
  305.468 հազ  դրամ x 22 հատ = 6720.280 հազ ՀՀ դրամ:

- շինմոնտաժային արժեքը կազմում է` 6720.280:1.026  = 6549.981 հազ ՀՀ դրամ, որտեղ 1.026-ը տեխնիկական և հեղինակային հսկողություների գործակիցն է.
- համաձայն ՀՀ կառավարության 2011 թվականի հունիսի 23-ի թիվ 879-Ն որոշման 8-րդ հավելվածի 16-րդ գլխի (Օբյեկտի տեխնիկական հսկողության ծառայության ծախսեր) Աղյուսակ 7-ի` շինարարության որակի տեխնիկական հսկողության իրականացման համար մինչև 50.0 մլն ՀՀ դրամ կապիտալ ներդրումների շինմոնտաժային աշխատանքների նախահաշվային արժեքից մասհանվող տոկոսաչափը կազմում է 2.0%` 
                               6549.981 x 2.0% = 131.000 ՀՀ դրամ.
- համաձայն ՀՀ կառավարության 2011 թվականի հունիսի 23-ի թիվ 879-Ն որոշման 8-րդ հավելվածի 17-րդ գլխի (Օբյեկտի հեղինակային հսկողության ծառայության ծախսեր) Աղյուսակ 9-ի  բնակարանային և քաղաքացիական նշանակության օբյեկտների հեղինակային հսկողության իրականացման համար շինմոնտաժային աշխատանքների նախահաշվային արժեքից տոկոսաչափը կազմում է 0.6%`  
                               6549.981x 0.6% = 39.3 ՀՀ դրամ.

Ընդհանուր արժեքը` 279.72 + 6549.981+ 131.0+ 39.3= 7 000.0 հազ ՀՀ դրամ:
Հաշվի առնելով խնդրի հրատապությունը, առաջարկվում է Ալեքսանդր Սպենդարյանի անվան օպերայի և բալետի ազգային ակադեմիական պետական թատրոնի տանիքի մասնակի վերանորոգման նախագծանախահաշվային փաստաթղթերի մշակման և շինարարական աշխատանքների ձեռքբերման, ինչպես նաև տեխնիկական հսկողության ծառայության ձեռքբերումը նախատեսել բանակցային ընթացակարգի կիրառմամբ` առանց գնումների հայտարարությունը նախապես հրապարակելու (ԲԸԱՀ)` Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 25-րդ կետի 6-րդ ենթակետի «բ» պարբերության համաձայն:

3. Նախագծի մշակման գործընթացում ներգրավված ինստիտուտները և անձիք 
Նախագծի մշակումն իրականացրել են ՀՀ քաղաքաշինության նախարարության աշխատակիցները:

4. Ակնկալվող արդյունքը
Ապահովել Ալեքսանդր Սպենդիարյանի անվան օպերայի և բալետի ազգային ակադեմիական պետական թատրոնի բնականոն գործունեությունը։












ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ԵՎ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈՒՋԵՈւՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության  մշակույթի և քաղաքաշինության նախարարություններին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ԵՎ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության  մշակույթի և քաղաքաշինության նախարարություններին գումար հատկացնելու մասին» ՀՀ կառավարության   որոշման   նախագծի   ընդունման կապակցությամբ   այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը 
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության  մշակույթի և քաղաքաշինության նախարարություններին գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ԵՎ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության  մշակույթի և քաղաքաշինության նախարարություններին գումար հատկացնելու մասին» Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը 
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ ու լրացումներ կատարելու և Հայաստանի Հանրապետության  մշակույթի և քաղաքաշինության նախարարություններին գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:


